
	Санхүүгийн зохицуулах хорооноос санхүүгийн зах зээлийн эрх зүйн орчныг сайжруулах чиглэлээр дараах ажлыг гүйцэтгэв. 
Хуулийн төсөл боловсруулах хүрээнд:
1. Сангийн сайдын 2021 оны 4 дүгээр сарын 05-ны өдрийн 52 дугаар тушаалаар шинэчлэн баталсан “Хөрөнгийн зах зээлийн холбогдох хууль эрх зүйн орчинд шаардлагатай нэмэлт, өөрчлөлт оруулах үүрэг бүхий” ажлын  хэсгээс боловсруулсан Үнэт цаасны зах зээлийн тухай хуульд нэмэлт өөрчлөлт оруулах хуулийн төсөл болон хамт өргөн мэдүүлэх Хөрөнгө оруулалтын сангийн тухай хууль, Компанийн тухай хуулиудад нэмэлт, өөрчлөлт оруулах тухай хуулийн төслүүдийг Засгийн газар хэлэлцэх эсэхийг шийдсэн. Улсын Их Хуралд 2023 оны 12 дугаар сард өргөн мэдүүлсэн. 
2. Улсын Их Хурлын Эдийн засгийн байнгын хорооноос байгуулсан “Уул уурхайн бүтээгдэхүүний биржийн тухай хуулийн төсөл болон хамт өргөн мэдүүлсэн хуулийн төслүүдийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий” дэд ажлын хэсэгт орон ажиллаж, дээрх хуулийн төслүүдийг 2022 оны 12 дугаар сарын 23-ны өдрийн Улсын Их Хурлын чуулганы нэгдсэн хуралдаанаар батлуулсан.  
3. Даатгалын багц хууль буюу Даатгалын тухай, Даатгалын зуучлалын тухай, Жолоочийн даатгалын тухай хуулиудын шинэчилсэн найруулгын төслийг боловсруулж, Захиргааны ерөнхий хуульд заасны дагуу иргэд олон нийтээс санал авч, хуулийн хэлэлцүүлгийг зохион байгуулж, эцэслэн боловсруулсан хуулийн төслийг Засгийн газрын хуралдаанд  танилцуулах, Улсын Их Хуралд өргөн мэдүүлэх чиглэлээр Сангийн яамтай хамтран ажиллаж байна. 
4. Улсын Их Хурлын 2022 оны 11 дүгээр сарын 04-ний өдөр Мөнгөн зээлийн үйл ажиллагааг зохицуулах тухай хууль батлагдаж, 2023 оны 3 дугаар сарын 01-ний өдрөөс эхлэн дагаж мөрдөгдсөн.
5. Банк бус санхүүгийн үйл ажиллагааны тухай хуулийн шинэчилсэн найруулгын төслийг нэр бүхий Улсын Их Хурлын  гишүүд 2022 оны 4 дүгээр сарын 20-ны өдөр Улсын Их Хуралд өргөн мэдүүлсэн бөгөөд хэлэлцэх эсэхийг нь шийдсэн. Улсын Их Хурлын  2022 оны 5 дугаар сарын 19-ний өдрийн нэгдсэн хуралдаанаар хэлэлцэхийг дэмжиж Эдийн засгийн байнгын хороонд шилжүүлсэн. 2023 онд Монгол Улсын Эдийн засгийн байнгын хорооноос байгуулагдсан хуулийн төслийг хэлэлцүүлэгт бэлтгэх үүрэг бүхий  Улсын Их Хурлын  гишүүн С.Чинзоригоор ахлуулсан ажлын хэсэгт мэргэжил арга зүйн туслалцаа үзүүлэх дэд ажлын хэсэгт орж ажилласан. 
6. Улсын Их Хурлын гишүүн Б.Жавхлан нарын 18 гишүүн гадаадын банк Монгол Улсад үйл ажиллагаа явуулах эрх зүйн орчныг бүрдүүлж, үйл ажиллагааны хязгаарыг тогтоох чиглэлээр Хөрөнгө оруулалтын төрөлжсөн банкны тухай хуулийн төслийг боловсруулж, 2016 оны 12 дугаар сарын 28-ны өдөр Улсын Их Хуралд өргөн мэдүүлж, Монгол Улсын Их Хурал 2023 оны 01 дүгээр сарын 20-ны өдрийн чуулганы нэгдсэн хуралдаанаараа хэлэлцэн баталж, 2023 оны 03 дугаар сарын 01-ний өдрөөс эхлэн дагаж мөрдөгдөж эхэлсэн.
7. Хадгаламж, зээлийн хоршооны тухай хууль /шинэчилсэн найруулга/-ийн төсөл, дагалдах хууль, үзэл баримтлал, танилцуулга, тандан судалгаа, үр нөлөөний үнэлгээ, зардлын тооцоо зэрэг баримт бичгүүдийн төслийг эцэслэн Улсын Их Хурлын  гишүүн Д.Тогтохсүрэн, Улсын Их Хурлын  Эдийн засгийн байнгын хорооны  дарга Ц.Цэрэнпунцаг нарт Хорооны 2023 оны 12 дугаар сарын 26-ны өдрийн 1/4922, 1/4923 тоот албан бичгээр тус тус хүргүүлсэн.
8. Үл хөдлөх эд хөрөнгө зуучлалын үйл ажиллагааны зохицуулалтын тухай хуулийн төслийг боловсруулах ажлын хүрээнд хуулийн төслийн үзэл баримтлал, тандан судалгаа болон бусад холбогдох судалгааг хийж гүйцэтгэсэн. 
9. Үнэт металл, үнэт чулууны, эсхүл тэдгээрээр хийсэн эдлэлийн арилжаатай холбогдон үүссэн харилцааг зохицуулсан хуулийн төслийг боловсруулах ажлын хүрээнд хуулийн төслийн үзэл баримтлал, тандан судалгаа болон бусад холбогдох судалгааг хийж гүйцэтгэсэн. 
Шинээр баталсан журам, заавар, аргачлал:
1. Хорооны 2023 оны 186 дугаар тогтоолоор “Уул уурхайн бүтээгдэхүүний бирж болон  биржийн арилжааны зуучлагч (брокер)-ийн үйл ажиллагаа эрхлэх тусгай зөвшөөрлийн нөхцөл, шаардлага, үйл ажиллагаанд хяналт тавих журам”; 
2. Хорооны 2023 оны 187 дугаар тогтоолоор “Уул уурхайн бүтээгдэхүүний биржийн арилжаа төлбөр, тооцоо хийх ерөнхий журам”;
3. Хорооны 2023 оны 189 дүгээр тогтоолоор  “Үүсмэл санхүүгийн хэрэгсэл гаргагчид тавих нөхцөл, шаардлага, шалгуур болон үүсмэл санхүүгийн хэрэгслийн стандарт, түүнийг арилжих журам”;
4. Хорооны 2023 оны 46 дугаар тогтоолоор “Даатгагчийн баталгаа гаргах үйл ажиллагааны журам”;
5. Хорооны 2023 оны 434 дүгээр тогтоолоор “Итгэлцлийн үйлчилгээний журам”;
6. Хорооны 2023 оны 81 дүгээр тогтоолоор “Мөнгөн зээлийн үйл ажиллагаа эрхлэх этгээдийн бүртгэл, үйл ажиллагааны журам”;
7. Хорооны 2023 оны 82 дугаар тогтоолоор “Мөнгөн зээлийн үйл ажиллагааны бүртгэлийн дэвтэр хөтлөх, тайлан мэдээ ирүүлэх журам”;
8. Хорооны 2023 оны 83 дугаар тогтоолоор “Мөнгөн зээлийн үйл ажиллагаа эрхлэх этгээдэд хувийн дугаар олгох журам”;
9. Хорооны 2023 оны 84 дүгээр тогтоолоор “Мөнгөн зээлийн үйл ажиллагааны сургалтын журам”;
10. Хорооны 2023 оны 85 дугаар тогтоолоор “Мөнгөн зээлийн үйл ажиллагааны бодлогын зөвлөлийн ажиллах журам”;
11. Хорооны дарга, Уул уурхай, хүнд үйлдвэрийн сайдын хамтарсан 2023  оны 318/А/231 тоот тушаалаар  “Уул уурхайн бүтээгдэхүүний биржийн арилжааны болон ханшийн мэдээллийн нэгдсэн сан бүрдүүлэх, ашиглах, мэдээллийг нийтэд хүргэх журам”;
12. Монголбанкны ерөнхийлөгч, Хорооны даргын  хамтарсан 2023 оны А-164/386 тоот тушаалаар “Хөрөнгө оруулалтын төрөлжсөн банкны худалдах, худалдан авах үнэт цаас, санхүүгийн хэрэгслийн төрөл, хэмжээг тогтоох, хэлцэл хийхэд баримтлах журам”, “Хөрөнгө оруулалтын төрөлжсөн банкны үйл ажиллагааны зохистой харьцааны шалгуур үзүүлэлт болон хязгаарлалтыг тогтоох, түүнд хяналт тавих журам”, “Хөрөнгө оруулалтын төрөлжсөн банкны үйл ажиллагаанд хяналт, шалгалт хийх журам”,
13. Монголбанкны ерөнхийлөгч, Хорооны даргын хамтарсан  2023 оны А-165/385 тоот тушаалаар  “Хөрөнгө оруулалтын төрөлжсөн банкнаас олгох зээлд баримтлах шаардлага”
14. Хорооны дарга, Сангийн сайдын хамтарсан 2023 оны 107/53 тоот  тушаалаар “Давхар даатгалын компанийн эрсдэлээс хамгаалах санг бүрдүүлэх, байршуулах, зарцуулах, түүнд хяналт тавих журам”;
15. Монголбанкны ерөнхийлөгч, Хорооны даргын хамтарсан 2023 оны А-106/298 тоот тушаалаар “Банк, эрх бүхий хуулийн этгээдийн мөнгөн хадгаламж, зээлийн хүүгийн хэмжээг бодох, тооцох мэдээллийн ил тод байдлыг хангах аргачлал ” ;
Шинэчлэн найруулсан болон нэмэлт, өөрчлөлт оруулсан журам, заавар:
1. Хорооны 2023 оны 383 дугаар тогтоолоор “Үнэт цаасны зах зээлд зохицуулалттай үйл ажиллагаа эрхлэх журам”;
2. Хорооны 2023 оны 384 дүгээр тогтоолоор “Хөрөнгө оруулалтын менежментийн үйл ажиллагаа эрхлэх тусгай зөвшөөрлийн журам”; 
3. Хорооны 2023 оны 376, 464 дүгээр тогтоолоор “Хөрөнгө оруулалтын санг үүсгэн байгуулах, үйл ажиллагаа эрхлэх тусгай зөвшөөрөл олгох, түүнд хяналт  тавих журам”; 
4. Хорооны 2023 оны 377 дугаар тогтоолоор “Хөрөнгөөр баталгаажсан үнэт цаас гаргах, бүртгэх, тусгай зөвшөөрөл олгох журам”; 
5. Хорооны 2023 оны 378 дугаар тогтоолоор “Андеррайтер, үнэт цаасны брокер, дилерийн компанийн төлбөрийн чадварыг тооцох, түүнд хяналт тавих журам” ; 
6. Хорооны 2023 оны 191 дүгээр тогтоолоор “Сайн дурын даатгалын хэлбэр” ;
7. Хорооны 379 дүгээр тогтоолоор “Даатгалын багц дүрэм”; 
8. Хорооны 2023 оны 559 дүгээр тогтоолоор “Даатгалын багц дүрэм”-ийн хоёрдугаар хавсралт "Даатгагчийн төлбөрийн чадварын шалгуур үзүүлэлт, түүнд хяналт тавих журам";
9. Хорооны 2023 оны 741 дүгээр тогтоолоор “Даатгалын багц дүрэм”-ийн нэгдүгээр хавсралт, “Даатгагч болон даатгалын мэргэжлийн оролцогчид тавигдах шаардлага, дагаж мөрдөх үзүүлэлт” гуравдугаар хавсралт “Даатгалын нөөц сан, албан журмын даатгалын сан болон бусад санг бүрдүүлэх, хуваарилах, түүнд хяналт тавих журам”, дөрөвдүгээр хавсралт “Даатгалын нөөц санд болон албан  журмын даатгалын санд төвлөрүүлэх хөрөнгийн хэмжээ, түүнийг хөрөнгө оруулалтад байршуулахад тавигдах нөхцөл, шаардлага”, арваннэгдүгээр хавсралт “Даатгагч болон даатгалын мэргэжлийн оролцогчоос тайлан, мэдээ, өргөдөл гаргах заавар”, арвангуравдугаар хавсралт “Даатгагчийн давхар даатгалын төлөвлөгөөнд тавигдах шаардлага”, арванесдүгээр хавсралт “Даатгагчийн баталгаа гаргах үйл ажиллагааны журам”;
10. Хорооны 2023 оны 36 дугаар тогтоолоор “Банк бус санхүүгийн зээлийн үйл ажиллагааны журам”;
11.  Хорооны 2023 оны 220 дугаар тогтоолоор “Банк бус санхүүгийн байгууллагын гадаад валютын арилжааны үйл ажиллагааг зохицуулах, түүнд хяналт тавих журам”; 
12. Хорооны  2023 оны 380 дугаар тогтоолоор “Банк бус санхүүгийн байгууллагын хувь нийлүүлсэн хөрөнгийн хэмжээг нэмэгдүүлэх, хорогдуулах, шинээр хувьцаа гаргах, худалдах, шилжүүлэхэд мөрдөх журам”; 
13.  Хорооны 2023 оны 381 дүгээр тогтоолоор “Банк бус санхүүгийн байгууллагын үйл ажиллагаанд эрсдэлд суурилсан хяналт шалгалт хийх журам”;
14. Хорооны 2023 оны 374 дүгээр тогтоолоор “Зохицуулалтын үйлчилгээний хөлсний хэмжээг тогтоох, төвлөрүүлэх журам”;
15. Хорооны 2023 оны 384 дүгээр тогтоолоор “Хадгаламж, зээлийн хоршооны үйл ажиллагаа эрхлэхэд тавих нөхцөл, шаардлага”;
16. Хорооны 2023 оны 233 дугаар тогтоолоор “Үнэт металл, үнэт чулууны, эсхүл тэдгээрээр хийсэн эдлэлийн арилжаа эрхлэгчийн үйл ажиллагаанд зайны болон газар дээрх хяналт, шалгалт хийх журам”;
17. Хорооны 2023 оны 235 дугаар тогтоолоор “Үл хөдлөх эд хөрөнгө зуучлалын байгууллагын үйл ажиллагаанд зайны болон газар дээрх хяналт, шалгалт хийх журам”;
18. Хорооны 2023 оны 253 дугаар тогтооолоор “Виртуал хөрөнгийн үйлчилгээ үзүүлэгчийн бүртгэлийн журамд нэмэлт, өөрчлөлт оруулах”;
19. Хорооны дарга, Сангийн сайдын хамтарсан 2023 оны А/226/528 тоот тушаалаар "Банк бус санхүүгийн үйл ажиллагаа эрхлэх аж ахуйн нэгж, байгууллагын дагаж мөрдөх нягтлан бодох бүртгэлийн журам";
20. Хорооны дарга, Сангийн сайд, Монголбанкны ерөнхийлөгчийн  хамтарсан 2023 оны 190/71/А-72 тоот тушаалаар “Сэндбокс зохицуулалтын орчны журам”;
Бусад:
1. Хорооны 2023 оны 136 дугаар тогтоолоор  “Итгэлцлийн үйлчилгээ эрхлэх банк бус санхүүгийн байгууллагын хувь нийлүүлсэн хөрөнгийн доод хэмжээ, үе шаттай нэмэгдүүлэх хуваарь”;
2. Хорооны 2023 оны 794 дүгээр тогтоолоор  “Тогтвортой хөгжлийн зорилтын хүрээнд банк бус санхүүгийн итгэлцлийн үйлчилгээний зохистой харьцаа тогтоох тухай”;
3. Хорооны дарга, Сангийн сайдын хамтарсан 416/А/187 тоот тушаалаар  “Жолоочийн даатгалын үйл ажиллагаа эрхлэх зөвшөөрөл бүхий даатгагчаас жолоочийн даатгалын санд 2023 онд төвлөрүүлэх хөрөнгийн хэмжээг тогтоох тухай” ;

	2.1.4
	МУХТЖҮЧ-4.1.2,
ЗГҮАХ-5.1.12
	Тогтвортой санхүүжилт болон ногоон төслүүдийг дэмжих тогтолцоог бүрдүүлж, хөгжлийн санхүүжилтийг нэмэгдүүлэх
	/Улсын төсөв/
	Арга хэмжээний хэрэгжилт, хувиар
	-
	100
	Эрх зүйн орчинг боловсронгуй болгох чиглэлээр:
1. Хорооны 2021 оны 226 дугаар тогтоолоор баталсан “Компанийн өрийн хэрэгслийн бүртгэлийн журам”-ын “Ногоон бонд” гаргах зохицуулалтын хүрээнд Монгол Улсад анх удаа “Хаан банк” ХК нэг бүр нь 100,000 төгрөгийн нэрлэсэн үнэтэй 170,000 ширхэг бонд гаргаж, олон нийтээс нийт 17 тэрбум төгрөгийг амжилттай татан төвлөрүүлсэн.
2. Хорооны даргын 2023 оны 232 дугаар тушаалаар  Монголын үнэт цаасны арилжаа эрхлэгчдийн холбооны “Биржийн бус зах зээлийн үнэт цаасны бүртгэлийн журам”-ын шинэчилсэн найруулгыг батламжилснаар дотоодын аж ахуйн нэгжээс биржийн бус зах зээл дээр Монгол Улсын “Ногоон таксономи”-д нийцсэн ногоон бонд гаргах зохицуулалт бүрдсэн. 
3. Хороо Олон улсын санхүүгийн корпорацитай хамтран “Монголын хөрөнгийн бирж” ХК-д бүртгэлтэй компаниуд болон бусад үнэт цаас гаргагч аж ахуйн нэгжүүдэд зориулан олон улсын жишигт нийцсэн “Байгаль орчин нийгэм, засаглал (БОНЗ), Тогтвортой байдлын тайлагналын удирдамж”-ийн гарын авлагыг боловсруулсан. Энэ хүрээнд Хороо "Монголын хөрөнгийн бирж" ХК-ийн "Үнэт цаас гаргагчаас олон нийтэд хүргэх мэдээллийн журам"-ыг батламжилсан. Ингэснээр тогтвортой хөгжлийн зорилтын хүрээнд “Монголын хөрөнгийн бирж” ХК-д бүртгэлтэй нэр бүхий 18 компани сайн дурын үндсэн  дээр БОНЗ-ын тайланг гарган, олон нийтэд  мэдээлсэн;
4. Хорооны 2023 оны 794 дүгээр тогтоолоор “Тогтвортой хөгжлийн зорилтын хүрээнд банк бус санхүүгийн итгэлцлийн үйлчилгээний зохистой харьцаа”-г баталсан. Ингэснээр ББСБ тогтвортой хөгжлийн зорилтыг хэрэгжүүлэх хөшүүрэг бий болсон;
5. Хорооны 2023 оны 526 дугаар тогтоолоор “Банк бус санхүүгийн байгууллагуудад зориулсан байгаль орчин, нийгмийн хүчин зүйлтэй холбоотой эрсдэлийн удирдлагын журам боловсруулах үлгэрчилсэн заавар”-ыг баталсны дагуу үлгэрчилсэн зааврыг нэр бүхий 3 ББСБ нэвтрүүлж, ногоон эх үүсвэрийг татсан; 
Зохицуулалтын салбарыг чадавхжуулах чиглэлээр:
1. Хорооноос ТОП-100 аж ахуйн нэгжүүдэд тогтвортой санхүүжилт, ногоон бондын ач холбогдлыг таниулах, хөрөнгийн зах зээлээр дамжуулан санхүүжилт татах боломжийн талаар мэдээлэл өгөх зорилгоор Олон улсын санхүүгийн корпораци болон Монголын үндэсний худалдаа аж үйлдвэрийн танхимтай хамтран 2023 оны 3 дугаар сарын 13-ны өдөр “Санхүүжилт татах боломж, тогтвортой санхүү болон ногоон бонд” сэдэвт хурлыг зохион байгуулсан.
2. Олон улсын Санхүүгийн хүртээмжийн нийгэмлэг (AFI) болон Холбооны Бүгд Найрамдах Ардчилсан Балба Улсын Төв банкны төлөөлөгчдөд Даатгалын салбарын өнөөгийн нөхцөл байдал, Ногоон даатгалын талаар танилцуулга хийж, мэдээлэл өгч, санал солилцож ажилласан.
3. Хороо, Монголын тогтвортой санхүүгийн холбоо (ТоС Холбоо), Олон улсын санхүүгийн корпораци (ОУСК) хамтран БОНЗ-ын тогтолцоо, стандартыг нэвтрүүлэх суурь ойлголт, мэдлэгийг олгох, ОУ-ын чиг хандлага, сайн туршлагыг таниулах, ойлголтыг сайжруулах зорилгоор  “ББСБ-уудад зориулсан Тогтвортой санхүүгийн сургалт”-ыг 2023 оны 3 дугаар сарын 27-ны өдөр зохион байгуулсан.
4. Хороо, Азийн хөгжлийн банк (АХБ) хамтран “Хүртээмжтэй, ногоон сэргэлтийн төлөө Зүүн Азийн жендерийн тэгш байдлыг эрчимжүүлэх” төслийг 2022 оны 9 дүгээр сараас эхлэн хэрэгжүүлж, ХЗХ-ны гишүүн эмэгтэй удирдлага бүхий бичил, жижиг, дунд үйлдвэрлэл эрхлэгчдийн ногоон санхүүжилтийн хэрэгцээг тодорхойлох суурь судалгааг хийж гүйцэтгэсэн. Суурь судалгааны үр дүнд хадгаламж, зээлийн хоршоодоор дамжуулан ногоон санхүүжилтийг нэмэгдүүлэх, ногоон зээлийн бүтээгдэхүүнийг хөгжүүлэх олон улсын туршлагыг нэвтрүүлэх боломжийн талаар хэлэлцүүлэх уулзалтыг зохион байгуулж нийт хадгаламж, зээлийн хоршоод болон дэмжигч байгууллага, бодлого тодорхойлогч зэрэг 200 гаруй төлөөлөгчид оролцсон.
5. Азийн хөгжлийн банкны санхүүжилтээр хэрэгжиж буй “Ногоон санхүүжилтийн бодлого зохицуулалтын орчинг сайжруулах, үнэлэх” төслийн ажлын хэсгийн төлөөлөлтэй ногоон даатгалын эрх зүйн зохицуулалт, бүтээгдэхүүн, үйлчилгээг боловсронгуй болгох чиглэлээр хамтран ажиллаж байна.

	Бүлэг 5.Нийслэл ба бүс, орон нутгийн хөгжлийн бодлого

	Зорилго 5.1.Хот, хөдөөгийн сэргэлтийг эрчимжүүлэх хүрээнд Улаанбаатар болон дагуул хотыг орон зайн оновчтой төлөвлөлт, амьдрах таатай орчин бүхий ногоон хот болгож хөгжүүлнэ.

	5.1.2
	МУХТЖҮЧ- 2.5.2,
ЗГҮАХ-3.7.10
	Бага, дунд орлоготой иргэдийг орон сууцны хөнгөлөлттэй зээлд хамруулах
	/Улсын төсөв/
	Орон сууцны хөнгөлөлттэй зээлд хамрагдах иргэдийн тоо
	13,292
	30,476
	1. Хороо, Хөдөлмөр, нийгмийн хамгааллын яамтай хамтран хөдөлмөр эрхлэлтийг нэмэгдүүлэх, ажлын байр шинээр бий болох хадгалах, хамгаалах зорилгоор хувиараа хөдөлмөр эрхлэгч, иргэн, бичил үйлдвэрлэл үйлчилгээ эрхлэгч, нөхөрлөл, хоршооны хэлбэрээр үйлдвэрлэл үйлчилгээ эрхлэгчдэд богино хугацааны эргэлтийн хөрөнгийн санхүүгийн дэмжлэгийг шинэ технологи (Финтек) ашиглан цахим хэлбэрээр дамжуулан олгохоор хамтарсан ажлын хэсэг байгуулж, холбогдох журмыг боловсруулж сонгон шалгаруулалтыг зохион байгуулсан. Энэ ажлын хүрээнд сонгон шалгаруулалтад шалгарсан ББСБ нь Улаанбаатар хот болон Дархан-Уул аймгийн бизнес эрхлэгч, хувиараа хөдөлмөр эрхлэгчдэд давхардсан тоогоор нийт 3.1 тэрбум төгрөгийн зээл олгосон. 
2. Улаанбаатар хотын төвлөрлийг сааруулж, орон нутгийн тэнцвэртэй хөгжлийг хангах зорилгоор Монгол Улсын 21 аймаг болон Улаанбаатар хотын алслагдсан дүүрэг (Налайх, Багануур, Багахангай)-т банк, санхүүгийн байгууллагууд ипотекийн зээлийн урьдчилгаа төлбөрт батлан даалт гаргаж эхэлсэн бөгөөд 2023 оны III улирлын байдлаар 65 зээлдэгчийн хүсэлтийг шийдвэрлэж, нийт 5.2 тэрбум төгрөгийн зээлд 929.5 сая төгрөгийн батлан даалт гаргасан.
3. “МИК актив гучин гурав ТЗК” ХХК, “МИК актив гучин дөрөв ТЗК” ХХК-д хөрөнгөөр баталгаажсан үнэт цаас гаргах үйл ажиллагаа эрхлэх тусгай зөвшөөрөл олгож, тэдгээрийн нийт 670.38 тэрбум төгрөгийн үнийн дүн бүхий хөрөнгөөр баталгаажсан үнэт цаасыг бүртгэсэн.
4. Хорооны 2023 оны 427 дугаар тогтоолоор Нийслэлийн Засаг даргын хөтөлбөрийн хүрээнд нийтэд санал болгон гаргах нэг бүр нь 100,000 төгрөгийн нэрлэсэн үнэтэй, 5,000,000 хүртэл ширхэг өрийн хэрэгслийг бүртгэсэн. 
5. Хорооны 2022 оны  697 дугаар тогтоолоор "НОСК тав ТЗК" ХХК-ийн гаргаж буй түрээсийн орлогоор баталгаажсан нийт 50,0 тэрбум төгрөг хүртэлх баталгаат үнэт цаасыг бүртгэсэн.
6. Ипотекийн зээлдэгчийн даатгалтай холбоотой тулгамдаж буй асуудлыг шийдвэрлэх, даатгуулагчдад хэрэгцээтэй даатгалын бүтээгдэхүүнийг зах зээлд нэвтрүүлэх бодлого, зохицуулалтын шийдвэр гаргах зорилгоор Хорооны 2018 оны 210 дугаар тогтоолоор баталсан “Ипотекийн даатгалын үйл ажиллагааны журам”-д нэмэлт, өөрчлөлт оруулахаар ажиллаж байна. 

	Хэсгийн дундаж: 100 хувь













